
CD Track 1 3 Stories: 1 short story, then 1 long, then 1 short 
Speaker (S) Adogtoo  Responder (R) Abii  2nd Responder (R2) Akabare 
 
Story 1 (short) 
S: Bua n boe 
R: Bua n boe 
S. ɛɛ, nyaa dɔgɛ a kɔma 
R: Dɔgɛ la a kɔma 
S: Bayii 
R: (unhuh) 
S: Nyaa ni doose ba sige bu’ɔ puan ta ɔbera 
R: unhuh 
S: Ti Asàseŋa ta sa’ɛ ba 
R: Unhuh 
S.: ti a nyɔkɛ 
R: Unhuh 
S: Ti a zoe la a kɔma lá !dóe 
R: Unhuh 
S: So, eŋa ta paɛ yire la, eŋa ta paɛ yire la, a yele a kɔma la yeti ya 
R: Unhuh 
S: zi’an sɛka ti ba kiŋɛ ta obe la, ba beere da le lebe bine 
R: Unhuh! 
S: Dee zúgɔ n ye ti a nyɔke bà 
R: Unhuh 
S: Ti ba yeti òóo 
R: unhuh 
S: Wimbéere ti bua la ayɛma wee yire… naɛ la a ma la wee yire, gee bua la ayɛma le kiŋɛ 
bu’ɔ puan ti a ta obe 
R:  Unhuh 
S: ti Asaseŋa ta nyɔkɛ ĩ. 
R:  Saseŋa nyɔkɛ ya! 
S:   nyaa ku 
R: Unhuh 
S: Ti a yele Asɔ’ɔŋa ti ya a gu’ura dee tí a wa’ana. Ti Asɔ’ɔŋa kɔ’ɔm nyɔkɛ tuba, bua la tuba 
bayi la zaa kɔ’ɔm foe. 
R: Unhuh! 
S: kɔ’ɔm obe 
R: A obe ya! 

S: Asaseŋa nyaa paam, nyaa yeti ya, bua wa, eŋa n ku ĩ la, ti tuba bo mɛ. 
R: Unhuh 
S: Asɔ’ɔŋa yeti a parum mɛ, bua la tuba ka bo mɛ.  A san ti’isɛ eŋa parum mɛ ya, a ma boe la 
deboo la bala zuo, a basɛ ti ba zom ta soke a ma. 
R:  Ti a soke a ma 
S: So, ba n zom ta ba’asɛ la,  
R: Ba zom ba’asɛ! 
S: tì búa lá nyɛ ́- yeti á zɔ - ti Asaseŋa yeti ya de kan zɔ dee yele n boe. Ta – a lem.  Ti a yeti 
aa, eŋa ku la fu bimɔlega ń bòe, nyaa yele Asɔɔŋa yeti a gu’ura dee ti a wa’ana.  Eŋa n wan 
paam na la, ti a tuba la bayi la zã’a ka boe bini.  Eŋa yeti a yele ti Asɔ’ɔŋa yeti a ka tari tuba.   
Bɛla ti bamam kina ti ba soke i. 
R: ti a tara ti ba kelesa  
S: Ti a yeti di de la yelemiŋerɛ: àyɛḿa tári túbà, àyɛḿa ká tára tùba. 
R:  Unhuh 
S: Mina n tari tuba la n bala naɛ la eŋa gã’a.  Mina n sine dee siŋɛ ka obe la, buni ka tari tuba.  
A san tara ni tuba, a kan zagesɛ eŋa nɔɔrɛ dee sina dee kíŋɛ ti a ta obe ti ba nyaa nyɔke ĩ.  So 
aŋa la ka tari tuba.  Bala boti ti bu yele tumam ti fu ma san dɔgɛ fu yele yeti buna ka we’, ti fu  
san sina gee kiŋɛ fu wan nyɛ yele.  Fu me san nyɛ yele, a kan bɔi na fu zuo. 
R: Wuu n ti fu ma ana wuu de la sɛ’ɛla n ni nyɛ 
S:  yɛɛs 
R: So fu san zagesɛ 
S:  ɛhɛɛ! 
R: Um, la n wan ta dikɛ yele bɔ fu. 
R2: Makerɛ ana ta n le pa’alɛ ti kamaa la nari ti fu selesera. 
S, R2: Fu dɔgera nɔɔrɛ. 
R2: Fu dɔgera san pa’alɛ fu yeti fu iŋɛ wa na ti fu san zagesɛ fu wan ta kɔkɛ yele, a me kan 
ta’am doose fu poore. 
 
Solenɛ deyɛma daana (mageserɛ woko) 
S: Mageserɛ woko la, n wa’am mageserɛ woko la ya.  
   ɛɛ, Anaba n boi, ti Asɔ’ɔŋa boi na. 
R1: Naba n boi.  
R2: kɔ’ɔm bɔi na.   
S: Pu’usɛ kua 
R2: Pu’usɛ a kua 
S: Asɔ’ɔŋa bɔ la daa-san-ani ti ba kɔ a kua 
R2: A bɔ la daare ti ba kɔ kua la 
S: Beere wan wie ti ba wan kɔ kua la, 

R2: Beere n yilegeri la kua la 
S: Naba yeti eŋa n de kiima, 
R2: Eŋa n de kiima 
S: eŋa kan zɛ’a ti ba kɔ tarema kua  
S, R2: dee nyaa kɔ eŋa kua 
S: N de Asɔ’ɔŋa kɔ’ɔm ta gaɛ boko - yap – Naba kua la zi’an, sige mɛ la a kɔl̃egɔ gã 
R2: Kɔ’ɔm gã bilam 
R2: Unhuh! 
S: N de Naba kaareba la nyaa zoe bala nyaa wa pirɛ va’am la 
R2: Ti ba nyaa kɔ kua la! 
R2: Unhuh! 
S: Ba paam wa yigele ti ba kɔ ya,  
R2: Unhuh! 
S: Asɔ’ɔŋɔ dikɛ a kɔl̃egɔ la  

A bɔi n ti baŋɛ Naba kaareba namilema bi  
Tumam wa’ la namilema,  
Ti Naba kaareba namilema bi 
Tumam wa’ la namilema. 
Ya kɔɔri suŋa bi namilema bi, 
Tumam wa’ la namilema, 
Ya kɔɔri suŋa yo, namilema yo 
Tumam wa’ la namilema. 

Kaareba kɔ’ɔm wa’ kɛ ̃goo puan 
R2: Unhuh! 
S: N de Naba nyaa tum a bia ti a dikɛ ko’om ta bɔ kaareba la. 
R1:Unhuh! 
S: Pugela la n tu’ ko’om kɔ’ɔm paam na ti a ze’ele 
S, R1, R2:  Baŋɛ la Naba bia bi, namilema bi, 
  Tumam wa’ la namilema, 

ti naba bia yo, namilema bi, 
tumam wa’ la namilema,  
fu farafara yo… 
Baŋɛ ba kɔɔri suŋa yo namilema bi 
Tumam wa’ la namilema, 
Ba kɔɔri suŋa yo? namilema yo? 
Tumam wa’ la namilema, 

S: A kɔ’ɔm tu’ ko’om la la bala dee kɔ’ɔm wa tole goo.  Ti a selese koŋe yeti bia wa, eŋa 
pɔga yi kɔ’ɔm tari dia wa’ana dee baŋɛ kaareba la n ani se’em. 

R1: Unhuh! 
S: Pɔka kɔ’ɔm tu’ dia wa yɔ’ na ya bɔi na bini 
 Baŋɛ la naba pɔga bi? namilema bi? 
 Tumam wa’ la namilema, naba pɔga namilema bi, 
 Tumam wa’ la namilema 
 Baŋɛ ya kɔɔri suŋa yoo, namilema bi 
 Tumam wa la namilema, 
 Ya kɔɔri suŋa yoo namilema bi, 
 Tumam wa la namilema. 
R1: Unhuh! 
S: Pɔka kɔ’ɔm tu’ dia la dee kɔ’ɔm wa tole goo. Ti a selese koŋe.  Naba miŋa nyaa kiŋɛ. 
R2: Yelekatɛ! 
S: Bã’a a weefo.  Naba n tari ta ta ta ta paɛ, a yeti: 

Baŋɛ la Naba miŋa yo, namilema bi, 
Tumam wa’ la namilema  
Tu naba miŋa yo 

 Namilema bi 
Tumam wa’ la namilema. 
Fu farafara yo, namilema bi, 
Tumam wa’ la namilema 
Baŋɛ ba kɔɔri suŋa yo  namilema bi, 
Tumam wa la namilema. 

R1: Uuh 
S. Tì nàba kɔ’́ɔm zɔ ́là wèefo tóli múu 
R1: Naba toli ya! 
S. Ti beere nyaa yilegɛ ti Asɔ’ɔŋa nyaa dikɛ zele ku’ulɛ a yagerɛ nyaa ta paɛ.  Yele Naba yeti 
“N naa” amaa dee eŋa yagerɛ wa n zaam basɛ ti eŋa ka nyaŋɛ wa’an a kua la.  Ti Naba yeti a 
pugum de la tɔgɛ.   
R1: Beere yileŋɛ ya! 
R2: N bisɛ wa! 
S: Dee eŋa mi ti eŋa ka iŋɛ suŋa.  Ba nyaa wan kɔ la Asɔ’ɔŋa kua la gee kɔ eŋa kua la nyaa 
kɔ. Eŋa daa yeti ĩ de tarema la, bala a fã kɔ a bunɔ.  La yi ka iŋɛ.  Bala la ba wan kɔ la 
Asɔ’ɔŋa bunɔ (gee nyaa baŋɛ kɔ eŋa kua la.)  Bala n sɔ ti tarema, kɛ’ɛma ka fãara tarema.  
Tarema san tara a bunɔ, kɛ’ɛma ka tari wan fã. La de la bala paam zina ti kɛ’ɛma ka fãara 
tarema la a bunɔ. 
R1: Wuu n ti kɛ’ɛma ka fãari tarema la a bunɔ. 
S:  Yɛ-ɛs.  Kɛ’ɛma ka fãara tarema. 
R2: Makerɛ la de la ya naba la n pɛregɛ e pɛregerɛ 

S:  ɛhɛɛ! 
R2: ti ba kɔ eŋa kua dee Asɔ’ɔŋa dagɛ la tarema n bala? 
S: Tɔ. 
R2: N mi nyaa yeti eŋa kua la ti ba yeti ba yeti ba kɔ kua la,  
la ka ze’ele ya? 
S: La ka kɔ! 
R2: Ti Naba la pɛregɛ bala la ti la sa’am. N de a nyaa dikɛ puti’irɛ pooren nyaa dena  
woo san dɛna bala la ba yi wa tugum ka kɔ la Asɔ’ɔŋa bunɔ la. 
S: A ma’a la n bala. 
 
Solene buyii daana 
Adogtoo: Le lebese.  ɛɛ, Abaa, Asɔ’ɔŋa boi 
Abii: Asɔ’ɔŋa me e le bɔna. 
Adogtoo: Ti Aŋmaaŋa bɔna.  Asɔ’ɔŋa yele Aŋmaaŋa yeti ya, yele pakerɛ boi gana kum. 
Abii: Aba! 
Adogtoo: Aŋmaaŋa yeti eŋa, e isege daarɛ eŋa ka nyɛ ti yele boi 
Adogtoo and Awudu: kɔ’ɔm pakerɛ gana kum. 
Adogtoo:  Ti Asɔ’ɔŋa yeti yele boi gana kum.  Nyaa siŋɛ a dɛɛma yire. 
Abii:  Uuhu! 
Adogtoo:  Ti a dɛɛma yire.  Ti a dɛɛma nyaa ta maalɛ kinkira. 
Abii:  Uuuu 
Adogtoo: Nyaa bɔ Asɔ’ɔŋa.  Asɔ’ɔŋa nyaa obe kinkira tigɛ dee nyaa dikɛ su a tampɔɔ nyaa 
kula kula ta paɛ ti Aŋmaaŋa gã sore gĩsera.  Ti a nyaa loe kinkira la basɛla nyaa biŋe ŋmaaŋa 
fisega. 
Abii: Oe! 
Adogtoo:  Dee dikɛ basɛba biŋe sore balaa..  siŋɛ.  Nyaa ta paɛ ti Abaa ze sodɔɔ ti a yeti 
Abaa, to’e bunɔ wa obe bisɛ. 
Abii: Uuu! 
Adogtoo: Ti Abaa kɔ’ɔm obe ba’asɛ.  Nyaa yeti 
Abii: Kata! 
Adogtoo:  Asɔ’ɔŋa, fun nyɛ bana la bɛ?  Ti a yeti dɔla sore wa kɔ’ɔm wɛɛsa dee fu wan ta paɛ 
ti Aŋmaaŋa gã nyɛ’ɛra ba.  T’a ta ka paɛ ti sɛba n ga’a Aŋmaaŋa fibega la, ti a kɔ’ɔm pi’ise 
bama obe gee nyaa iŋɛ Aŋmaaŋa wa na ti Aŋmaaŋa nyɛ ti a yeti Aŋmaaŋa, nyɛ bunɔ la. 
Abii: Uunhu! 
Adogtoo: Aŋmaaŋa yeti ɛa! eŋa n gĩseri wa, eŋa mi la bene bunɔ? A yeti “nyɛ sɛba ti fu nyɛ ti 
Asɔ’ɔŋa vaɛ la kɔ’ɔm nyɛ bamam nɔɔ”. 
Awudu: Pɛregerɛ n bala ti a kɔ’ɔm pɛregɛ e. 

Adogtoo: Ti Aŋmaaŋa dam wɛɛsi pati pati pati. Ti a yeti dagɛ bana. Abaa yeti.. Aŋmaaŋa yeti, 
ɛ,̂ yele wɛ!̂ Ti a kɔ’ɔm dikɛ ganmalɛ dam pulu, nyɛ! 
Abii:  Uuu  
Adogtoo: Ti a yeti dagɛ bamam. Ba de la bunmɔle-kilesi.  Fum nyɛ’ɛri wɛɛsi wa dagɛ bama. 
Kɔ’ɔm tara Aŋmaaŋa la ŋmɛ’a 
Abii: Ti la wuu n ti… 
Adogtoo: Yɛ-ɛs!  Aŋmaaŋa yeti ya, Asɔ’ɔŋa daa yele eŋa yeti yele pakerɛ boi gana kum.  Eŋa 
daa ka nam dee zina beere wie wa yele pakerɛ dina sirɛ gana kum. 
Abii:  Uuuhuu! 
Adogtoo: Eŋa ka nyɛ’ɛri bun-mɔle kilesi ti a wa lɔkɛ eŋa ti a nyɛ bun-mɔle-kilesi.  Eŋa daa ka 
nam dee zina beere wie wa yele pakerɛ dina sire gani kum mɛ.  Eŋa ka nyɛ’ɛri bunmɔlekilesi 
ti a wa lɔkɛ eŋa ti a nyɛ bunmɔlekilesi, dagɛ yele buna gani kum? 
Abii: Yele pakerɛ kana gani kum. 
Adogtoo: Ti Abaa kɔ’ɔm ŋmɛ’ɛra ŋmɛ’ɛra ta ku Asɔ’ɔŋa. [sic] 
Abii: Uuuu… 
Adogtoo:  Bɛ pa’alɛ ti ba san yele yeti yele pakerɛ gana kum, fu baŋɛ vuurɛ ti yele beere boi 
wan sirɛ pakɛ fu nyana fu ki. 
Abii, Awudu: Uuhuu! 
Abii: La ani suŋa.  Solene la tari za’asum sumɔ paa. 
  
 
 
 
 
 
 
 
  
 
 


